
ЗАКОНЧУЮЦИ ИСПИТ НА КОНЦУ ОСНОВНОГО ОБРАЗОВАНЯ И ВОСПИТАНЯ

школска 2013/2014. година

ТЕСТ

РУСКИ ЯЗИК

УПУТСТВО ЗА РОБОТУ НА ТЕСТУ

•	 Тест ма 20 задатки котри треба ришиц за 120 минути.
•	 Кажди задаток з меркованьом пречитай, роздумай о тим же цо ше у задатку глєда 

и о способу на котри го треба ришиц (заокружованє, повязованє, подцагованє, 
дописованє и друге).

•	 Пиш крашнє, водзаци рахунку же би твойо одвити були розумлїви, алє и ґраматично 
и правописно правилни. 

•	 Кед ришуєш задатки у котрих ше од тебе глєда же биш дацо дописал, вше хаснуй 
подполни назви; скраценя нє допущени (на приклад – треба написац меновнїк, а нє 
мен. або локатив, а нє лок. и подобне).

•	 Пополнї тест зоз хемийним клайбасом (у цеку роботи можеш хасновац ґрафитни 
клайбас и ґумку за сцеранє).

•	 Одвити написани зоз хемийним клайбасом ше нє шму прецаговац анї преправяц.
•	 До квадрату котри ше находзи з правого боку задатка нїч нє уписуй. То простор до 

котрого тоти цо буду препатрац тест напишу число поенох. На тим и остатнїм боку 
тиж так нїч нє уписуй.

•	 Кед закончиш роботу скорей, придай тест и сциха видз же би ши нє завадзал роботи 
других.

Жичиме ци вельо успиху у роботи!

1.	 Пред тобу ше находзи часц змиста Ґраматики руского язика. Розпатри дати змист и одредз тото 
цо ше глєда.

Одвити:

а) На хторим боку ше находзи текст о ґраматичних характеристикох применовнїкох?

___________

б) Напиш хтора обласц ґраматики ше преучує од 142. по 150. бок.

Обласц: ______________________

2.	 Пречитай шлїдуюци текст.

Превоженє лади

Рано на други дзень свадзби з обисца млодей до єй нового дому святочно превожели тоту 
часц приданох котра облапяла єй особни ствари и предмети за домашнє хаснованє, насампредз 
ладу, перину, заглавки итд. Окрем млодия, у тим обряду брал учасц староста, дружбове и 
дружки.

Тот обряд започинал зоз звичайом „предаваня лади”. На ладу, котра ше находзела у 
приклєце або под конком у млодей шедала млодова шестра або даяка преоблєчена жена 
(„прибранїца”), та з древену вареху била дружбох котри ше намагали вицагнуц ладу спод нєй. 
После длугих жартовлївих розгваркох млоди заплацел жени одредзену суму пенєжу, та вона 
дала ладу.

Тот звичай ма стародавни корень: вон цага свой початок ище з гевтей далєкей прешлосци 
кед млоди мушел плациц єй роду нє лєм одкуп за нєвесту, алє и за єй ствари, котри дотля були 
заєднїцки маєток цалого роду.

а) Начишлї хто брал учасц у обряду превоженя лади.

_______________________________________________________________________

б) Кеди ше превожело ладу?

_______________________________________________________________________

3.	 Шлїдуюци назви святочносцох напиш по руски: 

а) Меморијал Петро Ризнич Ђађа

_______________________________________________

б) Дњи Миколи Кочиша

_______________________________________________

в) Костељникова јешењ

_______________________________________________

г) Јар Мафтеја Винаја

_______________________________________________

4.	 На линию напиш правилну форму дїєслова у презенту.

а) На манифестациї „Дньовка“ ________________ (представяц ше) млади нєафирмовани 
писателє.

б) На свадзби свадзебни госци найчастейше ________________ (наздравяц) за щесце 
млодятох.

5.	 Дате виреченє напиш правилно з писанима буквами, хаснуюци правила писаня велькей 
букви, наводнїкох и других знакох интерпункциї.

ПО ВАЛАЛЄ БУЛИ ПОСТАВЕНИ ТРАНСПАРЕНТИ А ТАКОЙ НА УХОДЗЕ ПИСАЛО 
ВИТАЙЦЕ НА ЧЕРВЕНЕЙ РУЖИ

____________________________________________________________________________

____________________________________________________________________________

____________________________________________________________________________

6.	 Розподзель дати слова до двох ґрупох спрам їх кореня (и значеня). Два слова нє спадаю анї до 
єдней ґрупи, прецагнї их.

вимириц
вимерац
мирни

шармирац
миренє
мирка
мерац

помириц
комерциялни

померани

а)								        б)

_______________________					     _______________________

_______________________					     _______________________

_______________________					     _______________________

_______________________					     _______________________

7.	 Подцагнї зависне виреченє и напиш його файту.

Очох твоїх кед би нє було
нє було би нєба
у шлєпим нашим квартелю.

Файта зависного виреченя:  __________________________

8.	 Слова  у заградзеню полож до одвитуюцого припадку. 

а) Од (тота) _______________ яри ше учленїм на фитнес.

б) Двоме (брат) _______________ вшадзи ходза вєдно.

в) Качка вилягла лєм (три) _______________ качата.

9.	 Пречитай дати текст.

Мой швет нє шицких.

Я нє пияни,
я нє вистати,
я нє шнїєм,
я нє задумуєм. Очи ми отворени
и я присутни,
алє мой живот у цудзим швеце
дзе я сам
и нїкого нє пущам,
а нїкого анї увесц нє можем.

				    (М. Стрибер, Далєко од вас)

Наведзени текст спада до:

а) римованого стиху;

б) нєримованого стиху;

в) шлєбодного стиху.

10.	 Пречитай виривки зоз приповедки Г. Костельника „Агафия – старого попа дзивка”. Под 
каждим виривком заокруж лєм тоту форму висловйованя котра заступена у тим виривку.

а)
Було то нє вчера и нє влонї, а ище 1764-го божого року, ище и дзень вам повем кеди то було. 
Була собота та концом октобра – глїбока єшень. У Керестуре – у новим, лєм цо населєним и 
збудованим Керестуре. На парохиї. Агафия, старого попа дзивка – у кухнї. Уж вецей, як през 
годзину плакала. 

описованє приповеданє диялоґ монолоґ

б)
– Марчо, ти нє бануєш за Горнїцу?
– Я? – зачудовано попатрела Марча. – Я нє! Я анї нє паметам Горнїцу, бо я мала лєм пейц роки, 
кед ше нашо ту приселєли. 
– А наисце! А я и забула. А я Марчо, вше бануєм за нашу Горнїцу – нє можем пребановац нашу 
Маковицу, мою дїдовщину.

описованє приповеданє диялоґ монолоґ

в)
Желєни лєси, а древа вшадзи, салфи и букви, високи – високи – а як швичка прости, и овоцово 
древа по заградох, и винїци. Над каждим валалом древа, як желєна хмара, а бистри поток коло 
валала цихо жубронї. 

описованє приповеданє диялоґ монолоґ

11.	 Пречитай шлїдуюци текст. Подцагнї у нїм два виреченя хтори маю елементи наукового стила.

Велї людзе ше одлучую за сирову поживу пре здравствени причини. Праве прето же 
тота пожива нє ма у себе меса, та нє ма у себе анї засицени масци и трансмасни квашнїни, а 
тиж и голестерол и натриюм. Зоз сировим костираньом достанєце вецей калиюму, вреценка, 
маґнезиюму як и вельке количество витаминох. Так змоцнїце свойо цело, скорей власи постаню 
красши, а розум бистрейши.

И Голивуд жиє од сирового єдзеня. Вуди Харелсон уж роками є лєм сирове, а Деми Мур 
свою смужку отримує дзекуюци нєвареним єдлом и швижим соком. 

12.	 Пречитай дати текст и одредз його резиме.

СЛУНКО – ВЕЛЇКА ГВИЗДА

Слунко огромне, та го добре видзиме гоч є оддалєне 150 милиони километери од нас. 
Чежше є 300 000 раз од Жеми. Воно гвизда у шерцу Слунковей системи. На нєбе єст и вельо 
векши гвизди од Слунка. 

Од Мешаца Слунко векше 400 раз, алє є и 400 раз далєй од Мешаца, прето випатра же су 
єднаки.

Єден квадратни метер Слунковей поверхносци швици як 600 000 грушочки моцни 100 
вати. Лєм у єдней секунди Слунко дава енерґию 35 милиони раз векшу од струї хтору ше у ЗАД 
випродукує у єдним року. Поверхносц Слунка здабе на джиновски огень хтори ошлєбодзує 
температуру коло 6000 ступнї.

Кед би ше зняло вонкашнї, жимнєйши пасма Слунка, зарйованє зоз ядра знїщело би 
шицок живот на Жеми. 

Пренайдз хтора констатация спомедзи трох понукнутих представя резиме пречитаного 
текста. Заокруж букву опрез точного одвиту.

а) Слунко то гвизда у Слунковей системи хтора дава Жеми шветлосц и енерґию праве таку 
яка потребна же би ше одвивал нормални живот на нєй. 

б) Слунко чежше од Жеми и векше є од Мешаца, и находзи ше вельо далєй од Жеми як 
Мешац, та прето Мешац и Слунко зоз Жеми випатраю єднаки.

в) Слункова енерґия векша од рочней продукциї струї хтора ше випродукує у ЗАД, а кед би 
Слунко нє мало вонкашнї пасма, зарйованє би знїщело шицок живот на Жеми.

13.	 У каждим стиху пренайдз по єдну гришку. 

Заж михалово лєто одноши
згонох остатки буйного лєта.
Нємо бутнєю телї роскоши,
якаш таємна коса їх змета.

На линиї цалу строфу напиш правилно. 

___________________________________________________________________

___________________________________________________________________

___________________________________________________________________

___________________________________________________________________

14.	 У датим виреченю заокруж нєпременлїви слова.

Баба би пошедзела дакус на драже, алє ту нє ма дзе шеднуц, шицки дзешка понагляю, нїхто нї 
на кого нє патри.

15.	 Сонет представя лирски кнїжовни род. Состої ше зоз штернац стихох пошорованих на 
шлїдуюци способ:

а) два терцини, два катрени;
б) терцина, катрен, терцина, катрен;
в) два катрени, два терцини;
г) катрен, терцина, катрен, терцина.

Заокруж букву опрез точного одвиту.

16.	 Одредз котре стилске средство похасноване у подцагнутих стихох.

Вецей нє стрепу кридла запшети.
Птици з дугами гет нє одлєца.
Млєю и тлєю як чарни квети 
и умераю скорей умреца.

(М. Рамач, Салаши)

Стилске средство то: 

а) епитет;

б) поровнанє;

в) метафора; 

г) контраст;

ґ) персонификация.

Заокруж букву опрез точного одвиту.

17.	 Пречитай дати текст о условийох на Марсу. Пренайдз у тексту и подцагнї виреченє хторе дава 
информацию о тим же на Марсу дакеди було води.

Марс нам бочни сушед, алє з нього на нашу планету ище нїхто нє спаднул, бо там нєт 
условия за живот. Трапя ше прежиц лєм дробни маховини и лїшаї, алє и вони сиґурно дирґоня 
прето же штредня температура на Марсу од –20 до –30, а вжиме и до –60 ступнї Целзиюсово. 
Поверхносц тей планети червенкава од праху оксиду желєза, та випатра як поардзавена. 
Марсова атмосфера барз „ценка“, составена зоз угльового диоксиду и коло сто раз є ридша 
од Жемовей. Там нїґда нє пада диждж, а дую оркански витри. Єст вельо вулкани и глїбоки 
каньони, а на основи мутлянки и блата на Марсу, науковци предпоставяю же там дакеди цекли 
рики, озера та аж и моря.

Дзень на Марсу тирва лєм 40 минути длужей як дзень на Жеми.

18.	 Пред тобу ше находзи таблїчка у хторей представени резултати контролней роботи зоз 
10 задатками хтори писали 15-ро школяре. Напиш одвити на питаня хтори ше находза под 
таблїчку.

1. Хтори задаток бул найлєгчейши и найуспишнєйше поробени? Напиш число задатка на 
линию. 	

______

2. Хтори задаток бул найчежши и найслабше ришени? Напиш число задатка на линию. 

______

3. Хтори школяр дал найвецей точни одвити и найлєпше поробел контролни задаток? Напиш 
порядкове число школяра на линию. 

______

4. Хтори школяр дал найменєй точни одвити и найслабше поробел контролни задаток? 
Напиш порядкове число школяра на линию. 

19.	 Кажде з наведзених виреченьох дополнєне зоз словом, синтаґму або виреченьом. На линию ґу 
каждому виреченю напиш зоз хтору синтаксичну єдинку є дополнєне.

а) Горучава того лєта була нєвитримовна.  

________________________

б) Горучава того лєта була така же ю нє мож було витримац. 

________________________

в) Горучава того лєта була як горучава у пустинї. 

________________________

20.	 На основи датого виривка одредз же хто главна особа, а хто приповедач текста конкретно у 
тим виривку.

– Раз – приповеда баба далєй – врацел ше дїдо Маслей з поля, зоз динянкох, з полним 
кочом ґереґох и диньох. Вон бул динянкар. Я баш вишла вонка, а на кочу шицки динї потрепани, 
заблацени, и сам дїдо сам од блата, а друк од коча зламани. 

Спомедзи трох понукнутих одвитох вибер точни. На линиї напиш число точного одвиту.

а) главна особа 	 _______		  1. автор

б) приповедач		  _______		  2. баба

							       3. дїдо Маслей

	


